
Inatsisartut suleriaasianni § 37, naapertorlugu matumuuna imaattumik Naalakkersuisunut

apeqquteqarpugut:

Apeqqut: Nunatsinni angajoqqaarsiat (proffessionelle plejeforaldre) qassiuppat? Ukiumullu
maannamut qassit angajoqqaarsianngortarpat? Angajoqqaarsiallu suut ilinniagaraat?

Maannamut angajoqqaarsiat akissaataat qanoq inissisimappat?
(Inatsisartuni Ilaasortat, Knud Kristiansen, Siverth K. Heilmann, ATASSUT)
Tunngavilersuut:

Nunatsinni meeqqgat isumassorneqarneranni pingaaruteqarluinnartutut ATASSUT-miit isigaarput,
angajoqqaarsiat meeqqanik paaqqinnittussat pitsaasumik isumaginninnermut,
perorsaanermulluunniit attuumassuteqartumik ilinniagaqarsimasuunissaat, immikkuullarissunik
akuersinngikkaanni  (sumiiffiit ilaanni sussaaleqineq aallaavigalugu immikkut tatigisanik

akuersinngikkaanni).

ATASSUT-miit pingaartilluinnarparput, inuiaqatigiit naleqartitaat, pingaartitaallu tunngavigalugit
meeraq angerlarsimaffiup avataanut inissinneqartoq perorsarneqarlunilu isumassorneqassasoq,
taamaasilluni angerlarsimaffiup avataanut inissiisoqaraluartoq isumassorneqarnera

pingaarnerpaajuassammat.

ATASSUT-miit isumaqarpugut angajoqqaarsiat akisussaaffimmik tigusisarnerat meeqqanut
pineqartunut pingaarutilerujussuusut, pingaartumik meeqqap angerlarsimaffimmi
toqqissisimanartumi peroriartornissaq, isumassorneqarluni inuuneq, killeqarluni isumagineqarneq
(unnukkut innarfissap killinga, neriffissat piffissat aalangersimasut, angerlarsimaffimmi peqataaneq
il.il.) meeqqap “ilusilersorneqarnerani” aalajangiisorujussuit angajoqqaarsiat

akisussaaffigilertarmassuk, pingaaruteqartorujussuuvoq pikkorissarnikkut neqeroorfigiuarnissaat,



ogalogatigineqarnissaannut, akissaatitigullu ajunngitsumik inissisimanissaat
isumannaaruttariaqartut. ATASSUT-imi isumaqgarpugut, suliffinnut allanut nallersuutissallugit

naleqqutinngitsoq, perorsaaneq, ‘“angajoqqaatut” inissisimaneq allatorluinnaq isigisariagarmat.

ATASSUT-miit pingaartilluinnarparput sapinngisamik ilinniagaqassutsikkut perorsaanermut
akisussaaffimmillu paarinnilluarsinnaanermik qulakkeerinnissinnaaneq angajoqqaarsianngortussat
naammassisassagaat, aammalu akisussaaffik imaannaanngikkaluaqisoq suli amigaateqaqigatta
angajoqqaarsiassanik pinngitsoorani akissaatinut tunngasut patsisaaqataasut ATASSUT-mit

isumaqaratta.

Inussiarnersumik Inuulluaqqusilluta

ATASSUT-mi Inatsisartuni Ilaasortat.



